
Texnika və Aqrar elmləri 

2024-cü il, № 3 (9) - səh. 77-85 
 Technical and Agrarian sciences 

2024, № 3 (9), pp. 77-85 

 

77 

 

UOT 632. 954. 633.491 

KARTOF ƏKİNLƏRİNDƏ ALAQ OTLARINA QARŞI İNTEQRİR MÜBARİZƏ 

TƏDBİRLƏRİNİN MƏHSULDARLIĞA VƏ KEYFİYYƏT GÖSTƏRİCİLƏRİNƏ TƏSİRİ 

 

Elnur Xankişiyev  

Azərbaycan Dövlət Aqrar Universiteti 

e-mail: elnur_xan@hotmail.com 

 

DOİ: 10.30546/2958-8111.2024.3.9.13 

 

Xülasə: Dünya əhalisinin ərzağa olan tələbatının ödənilməsində kartof bitkisi ön yerlərdə durur. 

Ancaq digər bitkilər kimi kartof da alaq otlarının təsirindən məhsul itkisinə məruz qalır. Bu da alaq 

otlarına qarşı səmərəli inteqrir mübarizə tədbirlərinin işlənib hazırlanmasını tələb edir. 

Tədqiqat işi 2022-2024-cü illərdə respublikanın Gəncə-Daşkəsən iqtisadi rayonu ərazisində kartof 

əkinlərində yayılmış alaq otlarına qarşı mübarizə tədbirləri hazırlamaq məqsədilə Samux rayonu Alıuşağı 

kəndi ərazisində “NB kənd təsərrüfatı və atçılıq MMC” fermer təsərrüfatının boz qəhvəyi torpaqlarında 

aparılmışdır. 

Tədqiqat işindən məlum olur ki, növbəli əkin zamanı sələf bitkisi olan buğda biçildikdən sonra 

kövşənlik üzlənib, diskləmə aparılmış, çöl noxudu+vələmir qarışığı əkilmiş, diskləmədən sonra 30 sm 

şum aparılmış variantda 215,4 s/ha kartof məhsulu əldə olunmuşdur ki, bu da digər variantlara nisbətən 

12,2-20,5 s/ha və ya 7,81-13,2% artım təşkil etmişdir. Göründüyü kimi, növbəli əkinlə bərabər aralıq 

əkinlərdən istifadə alaq otlarının miqdarını azaltmaqla, məhsuldarlığın artımına və məhsulun keyfiyyət 

göstəricilərinin yüksəlməsinə təsir göstərmişdir. Bu da kartof növbəli əkinində alaq otlarının idarə 

olunmasında herbisiddən istifadəni minimuma endirmişdir. 

Tədqiqat işində məhsulun keyfiyyət göstəricilərinin analizi sübut edir ki, əldə olunmuş kartof 

məhsulu ekoloji baxımdan təhlükəsizdir. 

Açar sözlər: alaq otları, kartof əkinləri, inteqrir mübarizə, məhsuldarlıq, keyfiyyət göstəriciləri, torpaq 

münbitliyi 

Giriş: FAO-nun məlumatına görə, 2050-ci ilə qədər ədədi silsilə ilə artan dünya əhalisini ərzaqla 

təmin etmək üçün kənd təsərrüfatı məhsullarının istehsalında 50%-ə qədər artım olmalıdır. Ona görə də 

qida istehsalında davamlı inkişafa daha çox diqqət yetirilməlidir [18].  

Dünyada əsas qida məhsullarından biri hesab olunan kartof (Solanum tuberosum L.) buğda, düyü 

və qarğıdalıdan sonra əsas ərzaq bitkisi kimi becərilir. Çoxşaxəli istifadə üçün ən vacib kənd təsərrüfatı 

bitkilərindən biri olan kartof haqlı olaraq ikinci çörək adlandırılır və ən qiymətli qida məhsulu sayılır. 

Kartof kök yumruları yüksək qida dəyərinə malik olduğundan 100-dən çox ölkədə geniş ərazilərdə 

becərilir. Kartof kök yumrularının tərkibi zülal, C, B1, B3 və B6 vitaminləri, qida lifi və minerallarla 

zəngindir [15, s.389-395; 17, s.487-496; 20, s.758-760; 22, s.571-586].  

Statistik məlumatlara görə dünya  üzrə  istehsal olunan kartof  məhsulunun, orta hesabla 50%-i 

bilavasitə ərzaq kimi insanların qidalanması, 30%-i heyvandarlıqda yem kimi, 3-4%-i nişasta-spirt 

alınması, texniki məqsədlə və təxminən 10%-i isə toxumluq üçün istifadə olunur [1, s.168-171].  

Azərbaycan Respublikasında 2023-cü ilin statistikasına görə kartof bitkisinin əkin sahəsi 69-70 

min hektar arasında tərəddüd etdiyi məlumdur. Ölkədə ümumi məhsul istehsalı 1077114 ton, hektardan 

orta məhsuldarlıq 142-148 sentner olmuşdur. Hesablamalara görə, kartofun hər hektarından 120 

sentnerdən aşağı məhsul götürülərsə onda təsərrüfat zərərlə işləyir. Müəlliflər kartof üçün ən yaxşı sələf 

altına üzvi və mineral gübrə verilmiş payızlıq taxıllar və birillik dənli-paxlalı bitkilər olduğunu qeyd 

edir[3, s.218-234].  

Kənd təsərrüfatının əsas məqsədi ekoloji maarifləndirməni qorumaqla, vahid sahədən mümkün 

qədər çox və yüksək keyfiyyətli məhsul əldə etməkdir. Bu məqsədə çatmaq üçün xəstəliklər, 

zərərvericilər və alaq otları kimi bitki mühafizəsi problemləri müvafiq böyümə şəraiti təmin edilməklə 

təbii tarazlığa zərər vermədən həll edilməlidir. Bitkiçilikdə məhsul itkisinin əsas səbəblərindən biri 

ekoloji şəraitdən başqa alaq otlarının vurduğu zərərdir [6, s.269; 7, s.292].  

Əkin sahələri gündən-günə artan və mühüm sənaye əhəmiyyətli bitki olan kartof əkinində məhsul 

itkisinə səbəb olan və keyfiyyət göstəricilərinə mənfi təsir göstərən əsas amillər bitki xəstəlikləri, 

zərərvericilər və alaq otlarıdır [5, s. 334].  

Digər bitkilər kimi kartofda müxtəlif amillərin təsiri altında məhsul itkisi ilə üzləşir. Dünya 

əkinçiliyində kənd təsərrüfatı məhsullarının itkisinə səbəb olan amillərdən biri də alaq otlarıdır. 

Tədqiqatçılar göstərir ki, kartofun alaq otları səbəbindən məhsul itkisi ətraf mühitdən, alaq otlarının 

müxtəlifliyindən, sıxlığından və alaq otları ilə rəqabətin dövründən asılı olaraq 15-70% arasında dəyişir. 

Yüksək alaq otlarının təsiri kök yumrularının sayını və ölçüsünü azaltmaqla bitkinin əmtəəlik yumru 

məhsuldarlığının 55-65%-ə qədər azalda bilir. Alaq otları kartof yumrularının məhsuldarlığını azaltmaqla 

yanaşı, onun keyfiyyət göstəricilərini pisləşdirir. 

Son illərin bir sıra müşahidələr göstərir ki, kənd təsərrüfatı bitkilərinin becərilməsi üçün növbəli 

əkin və gübrələmə sistemlərindən asılı olaraq yeni texnologiyalar əkinlərin alaqlanma vəziyyətinə nəzarət 

etməyə imkan verir [9, s.98-103; 11, s.102-109].  

Kartof  əkinlərində torpaq yumşaq və münbit olduğundan alaq otlarının güclü inkişaf etməsinə 

əlverişli şərait yaranır. Torpaq-iqlim şəraitindən asılı olaraq kartof yetişdirilən sahələrdə müxtəlif növ 

alaq otları geniş sürətdə yayılır. Suvarılan kartof əkinlərində torpağın istiliyi və nəmliyi yüksək olduqda 

alaq otları sürətlə inkişaf edir və alaq otlarına qarşı herbisid verilmiş sahələrdən ən yüksək səmərə alınır. 

Odur ki, kartof əkini sahələrində alaq otları ilə mübarizə aparılması vacib aqrotexniki tədbirlərdən biridir 

[1, s.168-171; 14, s.261-262].  

Kartof növbəli əkinində ən yaxşı sələflərdən biri paxlalılar və dənli-taxıl bitkiləri hesab olunur. 

Paxlalı bitkilərdən heyvanların yaşıl yemlə qidalanması və ya dən istehsalı üçün istifadə ola bilər. 

Bitkilərin müvafiq rotasiyasından sonra əhəmiyyətli əlavə məhsul alına bilər. Yaxşı, düzgün təşkil edilmiş 

sələf bitkiləri 15-30% məhsuldarlığı artıra bilər [10, s.44].   

Tədqiqatın məqsədi: Kartof əkinlərində yayılmış alaq otlarına qarşı səmərəli inteqrir mübarizə 

tədbirlərinin işlənib hazırlanması əsas hədəfimizdir. Bunun üçün alternativ mübarizə tədbirlərindən 

istifadə etməklə herbisidlərdən istifadəni minimuma endirmək, ətraf mühitin çirklənməsinin qarşısını 

almaqla məhsuldarlığı artırmaq, məhsulun keyfiyyət göstəricilərini yaxşılaşdırmaq və torpaq münbitliyini 

qorumaqdır. 

Tədqiqatın obyekti, metodikası və sxemi: Gəncə-Daşkəsən iqtisadi rayonu ərazisində kartof 

əkinlərində yayılmış alaq otlarına qarşı mübarizə tədbirləri hazırlamaq məqsədilə tədqiqat işi 2022-2024-

cü illərdə Samux rayonu Alıuşağı kəndi ərazisində “NB kənd təsərrüfatı və atçılıq MMC” fermer 

təsərrüfatında yerinə yetirilmişdir. Bu məqsədlə kartof əkinlərində birillik və çoxillik alaq otları, onlara 

qarşı tətbiq edilən səmərəli mübarizə tədbirləri işlənib hazırlanmışdır. Tədqiqat işində kartofun yerli 

Telman sortundan istifadə olunmuşdur. 

Tədqiqat işində göstərilən hər bir məsələnin öyrənilməsi müvafiq metodika əsasında müasir 

üsullardan istifadə etməklə aparılmışdır: A.M. Şpanev, P.V. Lekomtsev,  İ.P. Vasilyev, A.M. Tulikov, 

A.G. Tomas tərəfindən təklif olunan metodlardan istifadə edilməklə sahənin alaqlanma dərəcəsinin 

miqdar üsulu ilə təyin edilmişdir; Bitkilərin məhsuldarlığının variantlar üzrə öyrənilməsi və nəticələrin 

statistik təhlili V.V. Dospexova görə aparılmışdır. 

Tədqiqat işi 5 variantdan, 4 təkrardan ibarət olmaqla 20 ləkdə yerinə yetirilmişdi. Təcrübə 

ləklərinin ölçüsü torpaqbecərmə və səpin aqreqatlarının en götürümünə uyğun olaraq müəyyən edilmişdir. 

Hər bir ləkin eni 2,8 m, uzunluğu isə 10 m olmuşdur. Bir ləkin sahəsi 28 m2 olmaqla ümumi təcrübə 

sahəsi 560 m2  təşkil etmişdir. 

Təhlil və müzakirələr:  Alaq otları yalnız qida maddələri, torpaq suyu, yer və işıq üçün məhsulla 

rəqabət aparmır, həm də bir sıra zərərvericilər və xəstəliklər üçün mənbə kimi xidmət edir. Bundan əlavə, 

alaq otları məhsuldalığı azaltmaqla yanaşı, kartof kök yumrularının keyfiyyət xüsusiyyətlərini də 

pisləşdirə bilir [16, s.2339-2348].  

Alaq otlarına qarşı mübarizə tədbirləri apararkən hər bir sahəyə ayrıca yanaşmaq, torpağın 

xüsusiyyətləri, ərazinin iqlim şəraiti, torpaqda olan alaq toxumlarının miqdarı nəzərə alınmalıdır. Alaq 

otlarının faydalı xüsusiyyətləri nəzərə alınaraq onun tamam məhv edilməsi deyil, iqtisadi zərərli həddi 

keçməsinə imkan verməmək lazımdır [4, s.16-27].    

Məhsuldarlığın azalması alaq otlarının rəqabəti ilə birbaşa əlaqəlidir. Quraqlıq şəraitində alaq 

otları mədəni bitkilərdən daha yaxşı inkişaf edir. Hətta nəzarət edilmədikdə, alaq otları becərilən bitkilərin 

böyüməsinə, inkişafına maneə törətməklə, onun məhsuldarlığının azalmasına, keyfiyyətinin itirilməsinə 

səbəb olur [21, s.172-180].  

Növbəli əkinin tətbiqi bəzi alaq otlarının inkişafının və yayılmasının qarşısını alır. Hər becərilən 

mədəni bitkinin özünəməxsus alaq otları var. Bu baxımdan, təkrar əkin bitkisi dalbadal yetişdirildikdə, 

alaq otları daha intensiv inkişaf edir [2, s.162-184].  

Tədqiqat işində kartof əkinlərində alaq otlarına qarşı müxtəlif variantlardan ibarət inteqrir 

mübarizə tədbirləri aparılmış və hər bir variantlar, təkrarlar üzrə bitkinin məhsuldarlıq göstəriciləri 

müəyyən edilmişdir. Tədqiqat zamanı alaq otlarına qarşı tətbiq edilmiş torpaqbecərmə tədbirlərinin 

növbəli əkində və monokultura şəraitində becərilən bitkilərin məhsuldarlığına təsiri üzrə nəticələr 

müxtəlif variantlar üzrə öyrənilmişdi. Həmçinin buğdadan sonra növbələşən və monokultura da becərilən 

kartof əkinində alaq otlarına qarşı inteqrir mübarizə tədbirləri aparılmış və bu tədbirlərin məhsuldarlığa və 

məhsulun keyfiyyət göstəricilərinə təsiri müqayisəli öyrənilərək 1 saylı cədvəldə qeyd edilmişdir. 

Cədvəldən göründüyü kimi növbəli əkində buğda biçildikdən sonra torpaqbecərmə tədbiri olaraq 

kövşənlik üzlənib, mulça kimi saxlamaq 20-25 sm şum aparılmış 1-ci variantda kartof bitkisinin 

məhsuldarlığı 168,4 s/ha olmuşdur.  

Növbəli əkinlərdə alaq otlarına qarşı  mübarizədə torpaqbecərmə tədbirlərinin kartof bitkisinin 

məhsuldarlığına təsiri. 

Cədvəl 1.  

s/s Variantlar Məhsuldarlıq s/ha artım 

s/ha %-lə 

1 Kövşənlik üzlənib, mulça kimi saxlamaq 20-25 sm şum aparılmışdır 168,4 12,2 7,81 

2 Kövşənlik üzlənib, aldatma suvarma, diskləmə , 25-30 sm şum 

aparmaq 

173,6 17,4 11,39 

3 Kövşənlik üzlənib, diskləmə aparılır, çöl noxudu+vələmir qarşığı 

əkilir diskləmədən sonra 30 sm şum aparılmış 

215,4 59,2 37,90 

4 Kövşənlik üzlənib, diskləmə aparılır, çöl noxudu+vələmir qarşığı 

əkilir arasına yuva açılır 

176,7 20,5 13,12 

5 Buğdadan sonra boş qalmış, 25-30 sm şum aparılıb herbisid 

çilənmiş 

156,2 - - 

                     E=8,25 s/ha                         P=4,54% 

 2-ci variantda buğda biçildikdən sonra kövşənlik üzlənib, aldatma suvarma, diskləmə, 25-30 sm 

şum aparıldıqda 173,6 s/ha məhsul yığılmışdır. 3-cü variantda buğda biçildikdən sonra kövşənlik üzlənib, 

diskləmə aparılır, çöl noxudu+vələmir qarşığı əkilir, diskləmədən sonra 30 sm şum aparıldıqda 215,4 s/ha 

məhsul əldə olunmuşdur. Əkin dövriyyəsində buğdadan sonra aralıq bitki (çöl noxudu+vələmir qarşığı) 

əkilmişdir ki, bu da digər variantlara nisbətən alaq bitkilərinin sayının azalmasına və məhsuldarlığın 

artmasına səbəb olmuşdur. 4-cü variantda əsas bitki olan buğda biçildikdən sonra kövşənlik üzlənib, 

diskləmə aparılır, çöl noxudu+vələmir qarşığı əkilir arasına yuva açılaraq kartof əkini apardıqda 176,7 

s/ha məhsul yığılmışdır. 5-ci variantda buğdadan sonra boş qalmış, 25-30 sm şum aparılıb herbisid 

çilənmiş və bundan sonra monokultura şəraitində kartof əkildikdə 156,2 s/ha məhsul toplanmışdır. 

 Təhlildən məlum olur ki, buğda biçildikdən sonra kövşənlik üzlənib, diskləmə aparılmış, çöl 

noxudu+vələmir qarşığı əkilmiş, diskləmədən sonra 30 sm şum aparılmış 3-cü varantda 215,4 s/ha məhsul 

əldə olunmuşdur ki, bu da digər variantlara nisbətən 12,2-20,5 s/ha və ya 7,81-13,2% artım təşkil 

etmişdir. Göründüyü kimi növbəli əkinlə bərabər aralıq əkinlərdən istifadə alaq otlarının miqdarını 

azaltmaqla, məhsuldarlığın artımına təsir göstərmişdir.  

Ekoloji baxımdan bütün alaq otları mədəni bitkilərin rəqibləri olmaqla, kənd təsərrüfatı 

məhsullarına mənfi təsir göstərməklə, iqtisadi baxımdan maya dəyərini artırır. Alaq otları yalnız 

məhsulun miqdarını deyil, həm də onun keyfiyyətini əhəmiyyətli dərəcədə azaldır [12, s.18-27].  

Növbəli əkində fərqli bitkilərin becərilməsi torpaq münbitliyi ilə bərabər kartofun məhsuldarlığını 

da xeyli artırır. Bəzi tədqiqatçılar hesab edirlər ki, azot gübrələri kök yumrularında nişastanın miqdarını 

1,0-3,1% azaldır. Bununla bərabər pestisid və mineral gübrə qalıqları məhsulun keyfiyyət göstəricilərinin 

pisləşməsinə səbəb olur. Bunlar məhsulda nitrit və nitratların toplanması ilə müşahidə olunur [13, s. 45–

48; 19, s. 571–586].  

Kartof məhsulunda quru maddənin, nişastanın və ümumi şəkərin tərkibi kök yumrularının 

istehlakının uyğunluğuna təsir edən ən mühüm keyfiyyət parametrləri sırasındadır. Nişasta kartof kök 

yumrularının əsas komponentidir və quru maddə tərkibi ilə bağlıdır [23, s. 202–207].  

Kartofun keyfiyyətinin ən mühüm göstəricilərindən biri kök yumrularında quru maddələrin 

toplanmasıdır [8, s. 209–215].  

Nitratsız məhsulların əldə edilməsi üçün müstəsna maraq, sonrakı qeyri-paxlalı bitkilər 

tərəfindən bioloji azotun istifadəsidir. Bitkiləri bioloji azotla qidalanmaya köçürməyin daha təsirli yolu 

yaşıl peyin üçün paxlalılar istifadə etməkdir.  

Yuxarıda qeyd olunanları nəzərə alaraq, tədqiqat zamanı inteqrir mübarizə tədbirlərinin kartofun 

keyfiyyət göstəricilərinə təsirini öyrənməyi məqsədəuyğun hesab etdik. Metodikaya uyğun olaraq kartof 

yumrularında əsas keyfiyyət göstəricilərindən olan nitrat azotu və quru maddənin miqdarı öyrənilmiş və 

2 saylı cədvəldə qeyd edilmişdir. 

Cədvəldən göründüyü kimi həm növbəli əkin, həmdə kartof əkinlərində aparılan torpaqbecərmə 

texnologiyası nəinki məhsuldarlığa, hətta məhsulun keyfiyyət göstəricilərinə də əsaslı təsir göstərmişdir. 

Belə ki, kövşənlik üzlənib, mulça kimi saxlanmış, 20-25 sm şum aparılmış 1-ci variantda kartof 

məhsulunda quru maddə 21,5%, kövşənlik üzlənib, aldatma suvarma, diskləmə, 25-30 sm şum aparılmış 

2-ci variantda 23,4%, kövşənlik üzlənib, diskləmə aparılır, çöl noxudu+vələmir qarşığı əkilir 

diskləmədən sonra 30 sm şum aparılmış 3-cü variantda göstərici müvafiq olaraq 26,8%, kövşənlik 

üzlənib, diskləmə aparılır, çöl noxudu+vələmir qarşığı əkilir, arasına yuva açılan 4-cü variantda quru 

maddə 24,6%, buğdadan sonra boş qalmış, 25-30 sm şum aparılıb herbisid çilənmiş, fasiləsiz kartof 

əkilmiş 5-ci variantda 22,3% quru maddə toplanmışdır.  

 

Alaq otlarına qarşı  aparılan inteqrir mübarizə tədbirlərinin kartof məhsulunun keyfiyyət 

göstəricilərinə təsiri. 

Cədvəl 2. 

Variantlar Quru maddə 

%-lə 

Nitrat 

mq/kq 

Kövşənlik üzlənib, mulça kimi saxlamaq 20-25 sm şum aparılmışdır 21,5 87,2 

Kövşənlik üzlənib, aldatma suvarma, diskləmə , 25-30 sm şum aparmaq 23,4 95,4 

Kövşənlik üzlənib, diskləmə aparılır, çöl noxudu+vələmir qarşığı əkilir 

diskləmədən sonra 30 sm şum aparılmış 

26,8 65,8 

Kövşənlik üzlənib, diskləmə aparılır, çöl noxudu+vələmir qarşığı əkilir 

arasına yuva açılır 

24,6 85,5 

Buğdadan sonra boş qalmış, 25-30 sm şum aparılıb herbisid çilənmiş 22,3 108,4 

Növbəli və fasiləsiz  əkində torpaqbecərmə texnologiyasının tətbiqinin alaq otlarının miqdarına 

təsiri zamanı kartofun məhsulu ilə quru maddə arasında korrelyativ əlaqə  olduğu müəyyən edilmişdir. 

Məhsulla quru maddə arasında korrelyativ əlaqənin riyazi təhlili alınmış nəticənin etibarlığını bir daha 

sübut edir. 09,089,0 r  
Kartof məhsulunun əsas keyfiyyət göstəricilərindən biridə məhsulun tərkibində nitratın 

miqdarıdır. Kartof kök yumrularında nitrat tərkibi icazə verilən maksimum konsentrasiyalardan artıq 

olmamalıdır. Hazırda kartof üçün icazə verilən nitratın hədd 250 mq/kq təşkil edir.  

Tədqiqat işində kartof məhsulunda nitratların miqdarı müəyyən edilmişdir. Belə ki, kövşənlik 

üzlənib, mulça kimi saxlanmış, 20-25 sm şum aparılmış 1-ci variantda kartof məhsulunda nitratın 

miqdarı 87,2 mq/kq olduğu halda, kövşənlik üzlənib, aldatma suvarma, diskləmə, 25-30 sm şum 

aparılmış 2-ci variantda nitratın miqdarı 95,4 mq/kq, kövşənlik üzlənib, diskləmə aparılır, çöl 

noxudu+vələmir qarşığı əkilir diskləmədən sonra 30 sm şum aparılmış 3-cü variantda nitratın miqdarı 

müvafiq olaraq 65,8 mq/kq, kövşənlik üzlənib, diskləmə aparılır, çöl noxudu+vələmir qarşığı əkilir, 

arasına yuva açılan 4-cü variantda nitratın miqdarı 85,5 mq/kq, buğdadan sonra boş qalmış, 25-30 sm 

şum aparılıb herbisid çilənmiş, fasiləsiz kartof əkilmiş 5-ci variantda nitratın miqdarı 108,4 mq/kq-a 

çatmışdır. Nəticələrə görə təcrübədə nitratın aşağı olması müşahidə edilmişdir. Bu da məhsulun ekoloji 

baxımdan təhlükəsiz olmasını göstərir.  

Növbəli və fasiləsiz  əkində torpaqbecərmə texnologiyasının tətbiqinin alaq otlarının miqdarına 

təsiri zamanı kartof məhsulu ilə nitrat azotu arasında korrelyativ əlaqə  olduğu müəyyən edilir. Məhsulla 

nitrat azotu arasında korrelyativ əlaqənin riyazi təhlili alınmış nəticənin etibarlığını bir daha sübut edir. 

04,030,0 r  
Nəticə: Yekun olaraq, daha yüksək məhsuldarlıq və keyfiyyət göstəriciləri əldə etmək üçün 

kartof əkinində alaq otları düzgün idarə olunmalıdır. Tək əllə alaq otlarının təmizlənməsi effektiv deyil 

və alaq otlarına qarşı səmərəli inteqrir mübarizə üsulları işlənib hazırlanmalıdır.  

Növbəli və fasiləsiz əkinlərdə buğda biçildikdən sonra kövşənlik üzlənib, diskləmə aparılır, çöl 

noxudu+vələmir qarşığı əkilir, diskləmədən sonra 30 sm şum aparılmış 3-cü variantda 214,3 s/ha 

məhsul əldə olunmuşdur. Əkin dövriyyəsində buğdadan sonra aralıq bitki (çöl noxudu+vələmir qarşığı) 

əkilmişdir ki, bu da digər variantlara nisbətən alaq bitkilərinin sayının azalmasına və məhsuldarlığın 

artmasına səbəb olmuşdur. 

Növbəli və fasiləsiz əkinlərdə buğda biçildikdən sonra kövşənlik üzlənib, diskləmə aparılır, çöl 

noxudu+vələmir qarşığı əkilir, diskləmədən sonra 30 sm şum aparılmış 3-cü variantda kartof 

yumrularının keyfiyyət göstəriciləri daha yüksək olmuşdur. 

Göstərilənlərə əsaslanaraq kartof əkən fermer təsərrüfatlarına tövsiyə edirik ki, növbəli əkindən, 

düzgün torpaqbecərmə texnologiyasından və aralıq bitkilərdən istifadə etməklə alaq bitkilərinin 

miqdarını iqtisiadi ziyanlı həddən aşağı saxlamaqla yüksək və keyfiyyətli məhsul əldə etmək 

mümkündür. 

The potato plant is at the forefront of meeting the food needs of the world's population. However, 

like other crops, potatoes are subject to yield loss due to the effects of weeds. This requires the 

development of effective integrated control measures against weeds. 

The research work was carried out in 2022-2024 in the gray brown soils of the "NB agriculture and 

horse riding LLC" farm in the territory of Aliushaghi village, Samukh district, in order to prepare 

measures to combat weeds spread in potato crops in the territory of Ganja-Dashkasan economic region of 

the republic. 

From the research work, it is known that after harvesting wheat, which is the predecessor plant, 

during crop rotation, the stubble was covered, discing was carried out, field peas + velamir were planted, 

and 30 cm plowing was carried out after discing, and a potato yield of 215.4 s/ha was obtained, which is 

another 12.2-20.5 s/ha or 7.81-13.2% increase compared to warrants. As it can be seen, the use of inter-

crops along with the rotation crop reduced the amount of weeds, increased the yield and improved the 

quality of the product. This has minimized the use of herbicides in the management of weeds in potato 

rotation. 

The analysis of product quality indicators in the research work proves that the obtained potato 

product is ecologically safe. 

ВЛИЯНИЕ КОМПЛЕКСНЫХ МЕР БОРЬБЫ С СОРНЯКАМИ НА УРОЖАЙНОСТЬ И 

КАЧЕСТВЕННЫЕ ПОКАЗАТЕЛИ ПОСЕВОВ КАРТОФЕЛЯ 

Картофельный завод находится на переднем крае обеспечения продовольственных 

потребностей населения планеты. Однако, как и другие культуры, картофель подвержен потере 

урожая из-за воздействия сорняков. Это требует разработки эффективных комплексных мер 

борьбы с сорняками. 

Исследовательские работы проводились в 2022-2024 годах на серо-бурых почвах 

фермерского хозяйства ООО «НБ сельское хозяйство и конный спорт» на территории села 

mailto:elnur_xan@hotmail.com


Texnika və Aqrar elmləri 

2024-cü il, № 3 (9) - səh. 77-85 
 Technical and Agrarian sciences 

2024, № 3 (9), pp. 77-85 

 

85 

 

Алиушагы Самухского района с целью подготовки мероприятий по борьбе с распространением 

сорняков в посевах картофеля в территория Гянджа-Дашкесанского экономического района 

республики. 

Из научно-исследовательской работы известно, что после уборки пшеницы, которая является 

растением-предшественником, в севообороте заделывали стерню, проводили дискование, сажали 

полевой горох + веламира, после дискования проводили вспашку на 30 см. Получена урожайность 

картофеля 215,4 ц/га, что составляет еще 12,2-20,5 ц/га или 7,81-13,2% прироста по сравнению с 

ордёрами. Как видно, применение промежуточных посевов наряду с севооборотом позволило 

снизить количество сорняков, повысить урожайность и улучшить качество продукции. Это 

позволило свести к минимуму использование гербицидов для борьбы с сорняками в севообороте 

картофеля. 

Анализ показателей качества продукции в научно-исследовательской работе доказывает, что 

полученный картофельный продукт экологически безопасен. 

